Vendim nr. 38 daté 07.05.2024
(\V-38/24)

Gjykata Kushtetuese e Republikés sé Shqipérisé, e pérbéré nga: Holta Zacaj, Kryetare,

Marsida Xhaferllari, Fiona Papajorgji, Elsa Toska, Sonila Bejtja, Sandér Beci, Ilir Toska,

Marjana Semini, Genti Ibrahimi, anétaré, me sekretare Belma Lleshi, né datén 07.05.2024 mori

né shqyrtim né seancé plenare mbi bazé té dokumenteve c¢éshtjen nr. 53 (A) 2023 té Regjistrit

Themeltar, gé u pérket:

KERKUES:

ADEM RRENGA

SUBJEKTE TE INTERESUARA:

OBJEKTI:

BAZA LIGJORE:

MINISTRIA E BRENDSHME,

AGJENCIA E ADMINISTRIMIT TE PASURIVE TE
SEKUESTRUARA DHE TE KONFISKUARA,
AVOKATURA E SHTETIT

Shfugizimi i vendimit nr. 00-2023-3127(267), daté 13.07.2023
té Kolegjit Administrativ té Gjykatés sé Larté, si i
papajtueshém me Kushtetutén e Republikés sé Shqipérisé.

Nenet 4, pika 1, 15, pika 2, 42, 43, 131, pika 1, shkronja “f”,
134, pika 1, shkronja “i”, 142, pika 1 dhe 145, pika 2, té
Kushtetutés sé Republikés sé Shqgipérisé (Kushtetuta); nenet
6 dhe 41 té Konventés Evropiane pér té Drejtat e Njeriut
(KEDNJ); nenet 27, 71 dhe 71/a té ligjit nr. 8577, daté
10.02.2000 “Pér organizimin dhe funksionimin e Gjykatés
Kushtetuese té Republikés sé Shqipérisé”, té ndryshuar (ligji
nr. 8577/2000).

GJYKATA KUSHTETUESE,

pasi dégjoi relatorin e céshtjes Genti lbrahimi, mori né shqyrtim pretendimet e

kérkuesit, i cili ka kérkuar pranimin e kérkesés, konstatoi mungesén e parashtrimeve té



subjekteve té interesuara, Ministrisé sé Brendshme, Agjencisé sé Administrimit té Pasurive té

Sekuestruara dhe té Konfiskuara dhe Avokaturés sé Shtetit, si dhe diskutoi ¢éshtjen né térési,

VEREN:
I
Rrethanat e ¢éshtjes

1. Shtetasi Adem Rrenga (kérkuesi) prej datés 22.06.2012 deri né datén 09.01.2014
ka punuar né pozicionin e drejtorit né Agjenciné e Administrimit té Pasurive té Sekuestruara
dhe té Konfiskuara, i cili asokohe ka gené institucion né varési té Ministrisé sé Financave.

Marrédhénia e punés ka gené me afat té pacaktuar. Ministri i Financave, me urdhrin nr. 2, daté
06.01.2014, ka urdhéruar lirimin e menjéhershém nga detyra té kérkuesit, ndérkohé qé
marrédhéniet financiare me té jané ndérpreré né datén 09.01.2014.

2. Pas konsumimit té rrugéve administrative té ankimit brenda Ministrisé sé
Financave, né datén 28.03.2014 kérkuesi ka paragitur né Gjykatén Administrative té Shkallés
sé Paré Tirané kérkesépadi me objekt shfugizimin e urdhrit pér lirimin e tij nga detyra,
rikthimin e tij né puné dhe shpérblimin pér kohén e géndrimit pa puné né bazé té ligjit nr.
152/2013 “Pér statusin e népunésit civil”, t€ ndryshuar (ligji nr. 152/2013). Ai ka pretenduar
se statusin e népunésit civil e ka fituar né datén 01.10.2013, pasi ish-pozicioni i tij i punés
parashikohej né ato pozicione pune gé gézonin statusin e népunésit civil.

3. Né pérfundim té shqyrtimit gjyqgésor té kérkesépadisé, Gjykata Administrative e
Shkallés sé Paré Tirané, me vendimin nr. 1899, daté 25.04.2014, ka vendosur rrézimin e saj si
té pabazuar né ligj dhe né prova, me arsyetimin se, né rastin konkret, pér zgjidhjen e
mosmarréveshjes objekt gjykimi, zbatohej Kodi i Punés dhe jo ligji nr. 152/2013. Kundér kétij
vendimi ka paraqitur ankim kérkuesi.

4. Gjykata Administrative e Apelit, né dhomén e késhillimit, me vendimin nr. 2474,
daté 14.09.2016, ka vendosur ndryshimin e vendimit té Gjykatés Administrative té Shkallés sé
Paré Tirané, duke pranuar pjesérisht kérkesépadiné. Ajo ka vendosur detyrimin e palés sé
paditur, Ministrisé s€ Financave, t’1 paguajé kérkuesit 1 (nj€) muaj pagé si démshpérblim pér
zgjidhjen e kontratés sé punés pa respektuar afatin e njoftimit dhe 2 (dy) muaj pagé pér
zgjidhjen e kontratés sé punés né ményré té menjéhershme dhe té pajustifikuar. Kundér kétij
vendimi, né datén 12.10.2016, kérkuesi ka ushtruar rekurs. Né& vijim, né datén 01.11.2016
kundér vendimit té gjykatés sé apelit ka ushtruar rekurs edhe Ministria e Financave dhe

Ekonomisé.

5. Kolegji Administrativ i Gjykatés sé Larté, me vendimin nr. 00-2023-3127 (267),
daté 13.07.2023, ka vendosur prishjen e vendimit t& Gjykatés Administrative t& Apelit dhe
Iénien né fuqi té vendimit té Gjykatés Administrative té Shkallés sé Paré Tirané, me arsyetimin
se me vendimin e saj Gjykata Administrative e Apelit ka kapércyer kufijté e padisé, duke u
shprehur tej kérkimeve té ngritura nga paditési. Po késhtu, sipas Kolegjit Administrativ, gjykata
e apelit nuk ka zbatuar drejt pérfundimet e vendimit unifikues nr. 3, daté 29.03.2012 té
Kolegjeve té Bashkuara té Gjykatés sé Larté.

6. Né datén 03.11.2023 kérkuesi i éshté drejtuar Gjykatés Kushtetuese (Gjykata) me
ankim Kkushtetues individual, sipas objektit, i cili, pasi éshté plotésuar me dokumentet e
kérkuara, bazuar né nenin 27 té ligjit nr. 8577/2000, éshté regjistruar né datén 07.11.2023. Me
vendimin e datés 30.01.2024, Kolegji i Gjykatés ka vendosur kalimin e ¢éshtjes pér shqyrtim

né seancé plenare mbi bazé té dokumenteve.

1
Pretendimet né Gjykatén Kushtetuese
7. Kérkuesi, né ményré té pérmbledhur, ka pretenduar se i &shté cenuar:
7.1. E drejta pér proces té rregullt ligjor, e garantuar nga neni 42 i Kushtetutés dhe
neni 6 i KEDNJ-s&, né drejtim té:

7.1.1. Sé drejtés sé aksesit né gjykaté, pasi Kolegji Administrativ i Gjykatés sé
Larté, pérmes vendimit té tij i ka shteruar kérkuesit t&€ drejtén pér t’u
démshpérblyer pér veprimet e padrejta té kryera nga pala e paditur, e cila i
ka zgjidhur marrédhéniet e punés pa shkak. Vendimi i Gjykatés sé Larté éshté
pérfundimtar dhe ¢éshtja pérbén gjé té gjykuar, ndérkohé gé mosmarréveshja
nuk ka marré zgjidhje. Shkaku ligjor pérmes té cilit ai ka véné né lévizje
gjykatén ka gené zgjidhja né ményré té njéanshme dhe pa shkak e
marrédhénieve té punés nga ana e punédhénésit. Shkaku ligjor evidentohet
nga pérmbajtja e padisé, pavarésisht dispozités sé cituar nga kérkuesi.
Legjislacioni shqiptar i pérket sé drejtés pozitive, ndaj forma e aktit nuk
mund t’i kundé€rvihet pérmbajtjes. Lénda e kérkesépadisé €éshté themeli, pra
zgjidhja e marrédhénieve té punés né ményré té kundérligjshme nga
punédhénési, ndérsa forma éshté ményra se si do té detyrohet pala gé éshté
me faj t&€ démshpérblejé punémarrésin.

7.1.2. Standardit té arsyetimit té vendimit gjyqgésor, pasi Kolegji Administrativ i

Gjykatés sé Larté éshté alogjik né raport me provat dhe géndrimin gé ka

mbajtur Gjykata Administrative e Apelit. Né rekurs éshté kérkuar zgjidhja né
ményré shteruese nga ky kolegj té kérkesés pér démshpérblim pér zgjidhjen
e marrédhénies sé punés sipas dispozitave té ligjit nr. 152/2013, si dhe
kérkesés alternative pér démshpérblim sipas dispozitave té Kodit té Punés, té
cilave u ka dhéné pérgjigje shteruese gjaté gjykimit vetém Gjykata
Administrative e Apelit. Kolegji Administrativ i Gjykatés sé Larté nuk e
kundérshton faktin gé pala e paditur e ka marré vendimin pér largimin nga
puna né ményré té menjéhershme dhe pa shkak, por arsyeton se nuk jané
pérdorur mjetet e duhura procedurale pér ta kérkuar kété té drejté, pasi e
drejta pér t’u démshpérblyer duhet té trajtohet, duke e konsideruar kérkuesin
JO si person té punésuar sipas ligjit nr. 152/2013, por sipas dispozitave té
Kodit té Punés. Gjykata e Larté, sikurse Gjykata Administrative e Shkallés
sé Paré Tirané nuk mund té dispononin me vendim pér rrézimin e padisé,
pavarésisht nése ky géndrim éshté ose jo i drejté, por me vendim pér
pushimin e gjykimit pér té mos shteruar té drejtén e kérkuesit pér ngritjen e
padisé. Kolegji Administrativ i Gjykatés sé Larté ka vepruar me standarde té
dyfishta, pasi vendimi i tij éshté né kundérshtim me standardet e vendosura
me vendimin unifikues nr. 3, daté 29.03.2012 té Kolegjeve té Bashkuara té
Gjykatés sé Larté (vendimi unifikues nr.3/2012 i Kolegjeve té Bashkuara té
Gjykatés sé Larté). Gjykata e Larté nuk mund té justifikojé gjykimin vetém
nga ana formale pa i hyré themelit, provave dhe ligjit.

7.2. E drejta pér t'u rehabilituar dhe/ose zhdémtuar né pérputhje me ligjin, e
garantuar nga neni 44 i Kushtetutés, pasi vendimi i Kolegjit Administrativ té
Gjykatés sé Larté éshté rrjedhojé e njé procesi té parregullt gjygésor dhe
pérmes tij kérkuesit 1 &shté shteruar e drejta pér t'u démshpérblyer pér
veprimet e padrejta té kryera nga punédhénési, i cili ka zgjidhur marrédhéniet
e punés pa shkak.

8. Subjektet e interesuara, Ministria e Brendshme, Agjencia e Administrimit té
Pasurive té Sekuestruara dhe té Konfiskuara, si dhe Avokatura e Shtetit, nuk

kané paragitur prapésime me shkrim, megjithése jané njoftuar rregullisht.

i
Vlerésimi i Gjykatés Kushtetuese

A. Pér legjitimimin e kérkuesit

9. Céshtja e legjitimimit (locus standi) éshté njé ndér aspektet kryesore gé lidhet me
nisjen e njé procesi kushtetues. Sipas neneve 131, pika 1, shkronja “f” dhe 134, pikat 1,
shkronja “i” dhe 2, t€ Kushtetutés, si dhe nenit 71 té ligjit nr. 8577/2000, ¢do individ, person
fizik ose juridik, subjekt i sé drejtés private dhe publike, mund té véré né lévizje Gjykatén pér
gjykimin pérfundimtar té ankesave kundér ¢do akti té pushtetit publik ose vendimi gjyqésor gé
cenon té drejtat dhe lirité themelore té garantuara né Kushtetuté. Ankimi kushtetues individual,
né cdo rast, duhet té plotésojé kriteret e nenit 71/a té ligjit nr. 8577/2000, gé lidhen me shterimin
e mjeteve juridike efektive, afatin e paragitjes sé kérkesés, pasojat negative té pésuara né
ményré té drejtpérdrejté e reale dhe mundésiné pér rivendosjen e sé drejtés sé shkelur.

10. Gjykata vleréson se kérkuesi, si bartés i té drejtave dhe lirive themelore té
parashikuara né Kushtetuté, legjitimohet ratione personae, bazuar né nenet 131, pika 1,
shkronja “f” dhe 134, pika 1, shkronja “i”, t&€ Kushtetutés, pasi ka gené€ palé né procesin
gjyqésor, né té cilin éshté dhéné vendimi i kundérshtuar, pér rrjedhojé ka interes té
drejtpérdrejté né ¢éshtjen e parashtruar.

11. Né lidhje me kriterin e shterimit té mjeteve juridike efektive, né kuptim té nenit 131,
pika 1, shkronja “f”, t€ Kushtetutés, Gjykata véren se kérkuesi i éshté drejtuar asaj me ankim
kushtetues individual, duke ngritur pretendime pér procesin gjyqésor té zhvilluar né Gjykatén
e Larté, pér té cilin nuk ka mjet tjetér juridik né dispozicion pér mbrojtjen e té drejtave té tij
kushtetuese pérve¢ ankimit kushtetues individual.

12. Lidhur me legjitimimin ratione temporis, neni 71/a, pika 1, shkronja “b”, i ligjit nr.
8577/2000 ka parashikuar afatin ligjor 4-mujor nga konstatimi i cenimit pér paragitjen e
ankimit kushtetues individual. Né rastin né shqyrtim, Gjykata konstaton se procesi gjygésor
éshté pérmbyllur me vendimin nr. 00-2023-3127(267), daté 13.07.2023 té Kolegjit
Administrativ t& Gjykatés sé Larté, ndérsa ankimi kushtetues individual éshté paraqitur né
Gjykaté né datén 03.11.2023, pra brenda afatit ligjor 4-mujor té parashikuar nga neni 71/a, pika
1, shkronja “b”, i ligjit nr. 8577/2000. Si rrjedhim, Gjykata vleréson se kérkuesi legjitimohet
edhe ratione temporis.

13. Né drejtim me legjitimimit ratione materiae, Gjykata véren se kérkuesi ka
pretenduar se gjaté procesit gjygésor té zhvilluar né Gjykatén e Larté i jané cenuar disa té drejta
dhe parime kushtetuese, duke parashtruar, si té tilla, té drejtén pér proces té rregullt ligjor né
drejtim té sé drejtés sé aksesit né gjykaté dhe standardit té arsyetimit té vendimit gjyqésor, té
garantuara nga neni 42 i Kushtetutés, si dhe t€ drejtén pér t’u rehabilituar dhe/ose zhdémtuar

né pérputhje me ligjin, té garantuar nga neni 44 i Kushtetutés.

14. Duke pasur parasysh thelbin e pretendimeve té parashtruara nga kérkuesi né
ankimin kushtetues individual, Gjykata ¢mon se pretendimet pér cenimin e sé drejtés pér proces
t€ rregullt ligjor t’i shqyrtojé né drejtim té sé drejtés sé aksesit né gjykaté té lidhur me
standardin e arsyetimit té vendimit gjygésor. Ndérkohé, duke mbajtur né konsideraté se
argumentet e kérkuesit pér cenimin e sé drejtés pér t’u rehabilituar dhe/ose zhdémtuar né
pérputhje me ligjin kané té béjné né ményré té drejtpérdrejté me procesin gjygésor té
kundérshtuar, Gjykata vleréson se ky pretendim duhet té shqyrtohet né kéndvéshtrim té sé
drejtés pér proces té rregullt ligjor.

15. Pér sa mé lart, Gjykata ¢mon té shqyrtojé né vijim bazueshmériné né themel té
pretendimeve té kérkuesit pér cenimin e sé drejtés sé aksesit né gjykaté té lidhur me standardin

e arsyetimit té vendimit gjyqgésor.

B. Pér themelin e pretendimeve
B.1. Pér cenimin e sé drejtés sé aksesit né gjykaté té lidhur me standardin e arsyetimit
té vendimit gjygésor

16. Kérkuesi ka pretenduar se Kolegji Administrativ i Gjykatés sé Larté, pérmes
vendimit té tij, i ka hequr kérkuesit t€ drejtén pér t’u démshpérblyer pér veprimet e padrejta té
kryera nga pala e paditur, e cila i ka zgjidhur marrédhéniet e punés pa shkak. Vendimi i
Gjykatés sé Larté éshté pérfundimtar dhe céshtja pérbén gjé té gjykuar, ndérkohé qé
mosmarréveshja nuk ka marré zgjidhje. Shkaku ligjor, mbi bazén e té cilit kérkuesi ka véné né
lévizje gjykatén, ka gené zgjidhja né ményré té njéanshme dhe pa shkak té marrédhénieve té
punés nga ana e palés sé paditur, gé pérbén themelin e padisé. Kolegji Administrativ i Gjykatés
sé Larté éshté alogjik né raport me provat dhe géndrimin gé ka mbajtur Gjykata Administrative
e Apelit. Né rekurs éshté kérkuar zgjidhja né ményré shteruese nga ky kolegj té kérkesés pér
démshpérblim pér zgjidhjen e marrédhénies sé punés sipas dispozitave té ligjit pér népunésin
civil, si dhe kérkesés alternative pér démshpérblim sipas dispozitave té Kodit té€ Punés, té cilave
u ka dhéné pérgjigje shteruese gjaté gjykimit vetém Gjykata Administrative e Apelit. Gjykata
e Larté, sikurse Gjykata Administrative e Shkallés sé Paré Tirané nuk mund té dispononin me
vendim pér rrézimin e padisé, pavarésisht nése ky géndrim éshté ose jo i drejté, por me vendim
pér pushimin e gjykimit pér té mos shteruar té drejtén e kérkuesit pér ngritjen e padisé. Kolegji
Administrativ i Gjykatés sé Larté ka vepruar me standarde té dyfishta, pasi vendimi i tij éshté
né kundérshtim me standardet e vendosura me vendimin unifikues nr. 3/2012 té Kolegjeve té

Bashkuara té Gjykatés sé Larté.

17. Né jurisprudencén Kkushtetuese éshté pohuar se e drejta e aksesit u garanton
subjekteve té€ cenuara té drejtén t’1 drejtohen njé gjykate, e cila duhet t€ dégjojé pretendimet e
tyre dhe té shpallé njé vendim pas njé gjykimi té drejté dhe publik. Kjo e drejté e individit nuk
pérfshin vetém té drejtén pér té filluar njé proces, por edhe té drejtén pér té pasur, nga ana e
gjykatés, njé zgjidhje pérfundimtare pér mosmarréveshjen objekt gjykimi, pasi aksesi né
gjykaté duhet té jeté substantiv dhe jo thjesht formal (shih vendimet nr. 32, daté 03.11.2022;
nr. 6, daté 22.02.2022; nr. 5, daté 22.02.2022 té Gjykatés Kushtetuese).

18. Gjykata ka theksuar se e drejta pér té pasur njé vendim gjyqgésor té arsyetuar pérkon
me detyrimin e gjykatave pér té arsyetuar vendimet, sipas nenit 142, pika 1, t¢ Kushtetutés.
Funksioni i njé vendimi t€ arsyetuar éshté t’u tregojé paléve se ato jané dégjuar, si dhe u jep
mundésiné atyre ta kundérshtojné até. Vendimi gjyqésor né ¢do rast duhet té jeté i rregullt né
formé dhe i garté né pérmbajtje dhe né térésiné e tij ai duhet konsideruar si njé unitet, né té
cilin pjesét pérbérése jané té lidhura ngushtésisht mes tyre dhe té formojné njé pérmbajtje
koherente brenda vendimit, i cili pérjashton ¢do kundérthénie, kontradiksion té hapur ose té
fshehté. Arsyetimi duhet domosdoshmérisht té plotésojé kriteret minimale ligjore té
pércaktuara dhe t& mos keté t& meta té tilla serioze gé cenojné standardin e vendimit gjyqgésor
té arsyetuar. Né kété kontekst, Gjykata ka theksuar se ajo e vleréson arsyetimin e njé vendimi
gjyqgésor né kuadrin e pérmbushjes ose jo té standardeve té mésipérme, pasi nuk éshté detyré e
saj té analizojé provat dhe faktet ku éshté bazuar gjykata pér zgjidhjen e ¢éshtjes sé themelit.
Kjo mbetet detyré funksionale e gjykatave té juridiksionit té zakonshém. Ndérsa né aspektin e
kontrollit kushtetues, Gjykata verifikon nése arsyetimi i vendimit gjygésor i ka plotésuar ose
jo kriteret e pércaktuara mé sipér, té cilat garantojné té drejtén pér té pasur njé vendim gjyqgésor
té arsyetuar (shih vendimet nr. 10, daté 04.03.2021; nr.18, daté 15.03.2016; nr. 8, daté
28.02.2012 té Gjykatés Kushtetuese).

19. Duke iu kthyer rastit konkret, Gjykata véren se Gjykata Administrative e Shkallés
sé Paré Tirané ka vendosur rrézimin e kérkesépadisé sé paragitur nga kérkuesi, duke arsyetuar,
né ményré té pérmbledhur, se ndonése pozicioni i punés sé kérkuesit pérfshihej né kategoriné
e népunésit civil, ai nuk e ka gézuar kété status, pasi nuk éshté rekrutuar né bazé té dispozitave
té ligjit té kohés, pérkatésisht ligjit nr. 8549, daté 11.11.1999 “Statusi i népunésit civil”, té
ndryshuar. Né kéto kushte, ajo ka vlerésuar se padia ishte e pabazuar né ligj, pasi ligji i
zbatueshém né kohén e largimit nga puna té& kérkuesit ishte Kodi i Punés dhe jo ligji nr.
152/2013 (shih faget 5 dhe 7 té vendimit nr. 1899, daté 25.04.2014 té Gjykatés Administrative

té Shkallés sé Paré Tirané).

20. Gjykata konstaton se Gjykata Administrative e Apelit ka vendosur ndryshimin e
vendimit té Gjykatés Administrative té Shkallés sé Paré Tirané, duke pranuar pjesérisht
kérkes€padin€. Ajo ka vendosur detyrimin e palés s€ paditur, Ministrisé sé Financave, t’i
paguajé kérkuesit 1 (njé) muaj pagé si démshpérblim pér zgjidhjen e kontratés sé punés pa
respektuar afatin e njoftimit dhe 2 (dy) muaj pagé pér zgjidhjen e kontratés sé punés né ményré
té menjéhershme dhe té pajustifikuar, duke arsyetuar se vendimi i gjykatés sé shkallés sé paré
éshté rrjedhojé e njé analize té drejté lidhur me aplikimin e ligjit pér statusin e népunésit civil
dhe njé analize jo té drejté té provave pér zgjidhjen e pasojave té marrédhénieve té punés. Sipas
gjykatés sé apelit, kérkuesi nuk éshté rekrutuar sipas dispozitave ligjore té statusit té€ népunésit
civil dhe, pér rrjedhojé, nuk e ka gézuar statusin pérpara hyrjes né fugi té ligjit nr. 152/2013, si
dhe ky status nuk mund té fitohet automatikisht, por duhet té konfirmohet nga njésia
kompetente prané organit, gjé e cila, né rastin konkret, nuk ka ndodhur. Gjykata Administrative
e Apelit ka vlerésuar se i takonte asaj té zbulonte shkakun ligjor té padisé gé, referuar térésisé
sé rrethanave, rezultonte té ishte zgjidhja e marrédhénieve té punés pa shkage té arsyeshme.
Me Kkété arsyetim ajo ka vlerésuar se pér zgjidhjen e ¢éshtjes objekt gjykimi zbatohet Kodi i
Punés dhe se punédhénési e ka larguar punémarrésin pa té drejté, né ményré té menjéhershme
dhe pa shkage té justifikuara (shih faget 3 dhe 11 té vendimit nr. 2474, daté 14.09.2016 té
Gjykatés Administrative té Apelit).

21. Pérsaitakon procesit né Gjykatén e Larté, Kolegji Administrativ i saj ka vendosur
prishjen e vendimit té Gjykatés Administrative té Apelit dhe Iénien né fugi t& vendimit té
Gjykatés Administrative té Shkallés sé Paré Tirané, duke arsyetuar, né ményreé té pérmbledhur,
se arsyetimi dhe pérfundimi i arritur nga Gjykata Administrative e Apelit éshté rrjedhojé e
interpretimit dhe zbatimit té gabuar té ligjit procedural, duke vlerésuar paraprakisht se
pérfundimi i arritur nga té dyja gjykatat e faktit se kérkuesi nuk ka gené népunés civil sipas
ligjit nr. 152/2013 (dhe atij pararendés) dhe se ai nuk gézonte asnjé té drejté té kétij statusi,
éshté i drejté dhe i bazuar né ligj. Kolegji Administrativ nuk ka mbéshtetur zgjedhjen e
gjykatés sé apelit, e cila ka vijuar gjykimin duke zgjidhur njé mosmarréveshje tjetér nga ajo e
paragitur pér gjykim, bazuar né njé shkak tjetér ligjor té papretenduar nga kérkuesi, sipas té
drejtave gé rrjedhin nga Kodi i Punés dhe ka dhéné démshpérblime sipas neneve 143 dhe 155
té kétij kodi, té pakérkuara né padi, duke mos pasur parasysh orientimet e dhéna me vendimin
unifikues nr.3/2012 té Kolegjeve té Bashkuara té Gjykatés sé Larté. Sipas Kolegjit
Administrativ, gjykata e apelit nuk mund t& ndryshonte kryesisht objektin dhe shkakun e padisé
Sé tij, pasi kjo éshté e drejté ekskluzive e kérkuesit, i cili né ankim ka mbajtur té njéjtin géndrim

dhe kérkim, duke kérkuar zgjidhjen e pasojave né zbatim té ligjit nr. 152/2013 dhe jo té Kodit

té Punés. Ajo nuk mund té shprehej tej kérkimeve né padi dhe né ankimin e paragitur, pér mé
tepér kur né kété céshtje nuk rezulton gé kérkuesi té keté béré kérkesé pér shtim, saktésim ose
ndryshim té objektit té padisé apo shkakut té saj. Sipas tij, ndonése pérgatitja, gjykimi dhe
zgjidhja e ¢éshtjes nuk mund té bazohen vetém mbi até gqé formalisht shkruhet né pjesén hyrése
té kérkesépadisé e qé emértohen “objekti i padisé” dhe “baza ligjore” ¢ saj, pérséri gjykata ka
detyrimin té shprehet vetém pér até qé kérkohet nga kérkuesi (shih paragrafét 15, 17, 19 dhe
20 té vendimit nr. 00-2023-3127 (267), daté 13.07.2023 té Kolegjit Administrativ té Gjykatés
Sé Larté).

22. Gjykata véren se pika kryesore e pretendimit kushtetues té kérkuesit ka té béjé me
ményrén se si Gjykata e Larté né vendimin e saj ka interpretuar konceptet ligjore procedurale
té objektit dhe shkakut ligjor té padisé, té bazés ligjore té padisé dhe té sé drejtés sé gjykatés
sé zakonshme pér té béré me nismén e saj cilésimin ligjor t& mosmarréveshjes qé i paragitet
pér shqyrtim, té rregulluara nga nenet 5, 31, 154 e 185 té Kodit t& Procedurés Civile dhe
vendimi unifikues nr. 3/2012. Duke iu referuar arsyetimit té Gjykatés sé Larté, Gjykata thekson
se ajo ka vepruar brenda funksionit té saj kushtetues pér interpretimin e ligjit, duke i dhéné
pérgjigje té argumentuar kérkuesit pér pretendimet e tij té parashtruara né rekurs né respektim
té sé drejtés sé aksesit né gjykaté. Arsyetimi i saj pér pérfundimin e arritur pér kérkimin e
kérkuesit nuk rezulton i pamjaftueshém, pasi ai nuk pérmban kundérthénie, kontradiksion té
hapur ose té fshehté dhe as té meta té tilla serioze gé té cenojné standardin kushtetues té
vendimit gjyqésor té arsyetuar.

23. NEé pérfundim, Gjykata vleréson se pretendimet e kérkuesit pér cenimin e sé drejtés
sé aksesit né gjykaté té lidhur me standardin e arsyetimit té& vendimit gjygésor nuk jané té

bazuara, sipas arsyetimit té mésipérm té kétij vendimi, ndaj kérkesa rrézohet.

PER KETO ARSYE,

Gjykata Kushtetuese, né mbéshtetje t€ neneve 131, pika 1, shkronja “f” dhe 134, pika
1, shkronja “i”, t€ Kushtetutés, si dhe neneve 71 dhe 72 t€ ligjit nr. 8577, daté 10.02.2000 “Pér
organizimin dhe funksionimin e Gjykatés Kushtetuese t€ Republikés s€ Shqipérisé”, té
ndryshuar, me shumicé votash,

VENDOSI:

1. Rrézimin e kérkesés.

Ky vendim éshté pérfundimtar dhe hyn né fugi ditén e botimit né Fletoren Zyrtare.
Marré mé 07.05.2024
Shpallur mé 06.06.2024

MENDIM PAKICE

1. Né gjykimin kushtetues té ¢céshtjes nr. 53 (A) 2023 té Regjistrit Themeltar, qé i pérket
kérkuesit Adem Rrenga, me objekt: “Shfuqizimi i vendimit nr. 00-2023-3127(267), daté
13.07.2023 té Kolegjit Administrativ té Gjykatés sé Larté, si i papajtueshém me Kushtetutén e
Republikés sé Shqipérisé”, jemi kundér géndrimit t& shumicés, e cila ka rrézuar kérkesén e tij
dhe né vlerésimin toné kérkesa e tij duhej pranuar. Pér kété arsye, cmojmé té shprehemi me
mendim pakice.

2. Duke iu kthyer rastit objekt shqyrtimi, vérehet se kérkuesi ka paragitur né Gjykatén
Administrative té Shkallés sé Paré Tirané kérkesépadi me objekt shfugizimin e urdhrit pér
lirimin e tij nga detyra, rikthimin e tij né puné dhe shpérblimin pér kohén e géndrimit pa puné
né bazé t€ ligjit nr. 152/2013 “Pér statusin e n€punésit civil”, t& ndryshuar (ligji nr. 152/2013).
Aii ka pretenduar se statusin e népunésit civil e ka fituar né datén 01.10.2013, pasi ish-pozicioni
i tij i punés parashikohej né ato pozicione pune gé gézonin kété status. Gjykata Administrative
e Shkallés sé Paré Tirané ka vendosur rrézimin e kérkesépadisé sé paraqitur nga kérkuesi, duke
arsyetuar, né ményré té& pérmbledhur, se ndonése pozicioni i punés sé tij pérfshihej né
kategoriné e népunésit civil, ai nuk e ka gézuar kété status, pasi nuk ishte rekrutuar né bazé té
dispozitave té ligjit té kohés, pérkatésisht ligjit nr. 8549, daté 11.11.1999 “Statusi i népunésit
civil”, té ndryshuar. N& kéto kushte, gjykata ka vlerésuar se padia ishte e pabazuar né ligj, pasi
ligji i zbatueshém né kohén e largimit nga puna té kérkuesit ishte Kodi i Punés dhe jo ligji nr.
152/2013 (shih faget 5 dhe 7 té vendimit nr. 1899, daté 25.04.2014 té Gjykatés Administrative
té Shkallés sé Paré Tirang).

3. Gjykata Administrative e Apelit ka vendosur ndryshimin e vendimit té Gjykatés
Administrative té Shkallés sé Paré Tirané, duke pranuar pjesérisht kérkesépadiné. Ajo ka
vendosur detyrimin e pal€s s€ paditur, Ministris€ s€ Financave, t’i paguajé kérkuesit 1 (nj€)
muaj pagé si démshpérblim pér zgjidhjen e kontratés sé punés pa respektuar afatin e njoftimit
dhe 2 (dy) muaj pagé pér zgjidhjen e kontratés sé punés né ményré té menjéhershme dhe té
pajustifikuar, duke arsyetuar se vendimi i gjykatés sé shkallés sé paré éshté rrjedhojé e njé
analize té drejté lidhur me aplikimin e ligjit pér statusin e népunésit civil dhe njé analize jo té
drejté té provave pér zgjidhjen e pasojave té marrédhénieve té punés. Sipas gjykatés sé apelit,
kérkuesi nuk éshté rekrutuar sipas dispozitave ligjore té statusit té népunésit civil dhe, pér
rrjedhojé, nuk e ka gézuar statusin pérpara hyrjes né fuqi té ligjit nr. 152/2013, si dhe ky status
nuk mund té fitohet automatikisht, por duhet té konfirmohet nga njésia kompetente prané

organit, gjé e cila, né rastin konkret, nuk ka ndodhur. Gjykata Administrative e Apelit ka

vlerésuar se i takonte asaj té zbulonte shkakun ligjor té padisé &, referuar térésisé sé
rrethanave, rezultonte té ishte zgjidhja e marrédhénieve té punés pa shkage té arsyeshme. Me
kété arsyetim ajo ka vlerésuar se pér zgjidhjen e ¢éshtjes objekt gjykimi zbatohet Kodi i Punés
dhe se punédhénési e ka larguar punémarrésin pa té drejté, né ményré té menjéhershme dhe pa
shkage té justifikuara (shih faget 3 dhe 11 té vendimit nr. 2474, daté 14.09.2016 té Gjykatés
Administrative té Apelit).

4. Pas shqyrtimi té rekursit té ushtruar nga kérkuesi, Kolegji Administrativ i Gjykatés
sé Larté i saj ka vendosur prishjen e vendimit té Gjykatés Administrative té Apelit dhe Iénien
né fugi té vendimit té Gjykatés Administrative té Shkallés sé Paré Tirané, duke arsyetuar, né
ményré té pérmbledhur, se arsyetimi dhe pérfundimi i arritur nga Gjykata Administrative e
Apelit 8shté rrjedhojé e interpretimit dhe zbatimit té gabuar té ligjit procedural, duke vlerésuar
paraprakisht se pérfundimi i arritur nga té dyja gjykatat e faktit se kérkuesi nuk ka gené népunés
civil sipas ligjit nr. 152/2013 (dhe atij pararendés) dhe se ai nuk gézonte asnjé té drejté té kétij
statusi, &shté i drejté dhe i bazuar né ligj. Kolegji Administrativ nuk ka mbéshtetur zgjedhjen e
gjykatés sé apelit, e cila ka vijuar gjykimin duke zgjidhur njé mosmarréveshje tjetér nga ajo e
paragitur pér gjykim, bazuar né njé shkak tjetér ligjor té& papretenduar nga kérkuesi, sipas té
drejtave qé rrjedhin nga Kodi i Punés dhe ka dhéné démshpérblime sipas neneve 143 dhe 155
té kétij kodi, té pakérkuara né padi, duke mos pasur parasysh orientimet e dhéna me vendimin
unifikues nr.3/2012 té Kolegjeve té Bashkuara té Gjykatés sé Larté. Sipas Kolegjit
Administrativ, gjykata e apelit nuk mund té ndryshonte kryesisht objektin dhe shkakun e padisé
sé tij, pasi kjo éshté e drejté ekskluzive e kérkuesit, i cili né ankim ka mbajtur té njéjtin géndrim
dhe kérkim, duke kérkuar zgjidhjen e pasojave né zbatim té ligjit nr. 152/2013 dhe jo té Kodit
té Punés. Ajo nuk mund té shprehej tej kérkimeve né padi dhe né ankimin e paragitur, pér mé
tepér kur né kété céshtje nuk rezulton qé kérkuesi té keté béré kérkesé pér shtim, saktésim ose
ndryshim té objektit t& padisé ose shkakut té saj. Sipas tij, ndonése pérgatitja, gjykimi dhe
zgjidhja e ¢éshtjes nuk mund té bazohen vetém mbi até gé formalisht shkruhet né pjesén hyrése
té kérkesépadis€ e q€ emértohen “objekti 1 padis€” dhe “baza ligjore” e saj, pérséri gjykata ka
detyrimin té shprehet vetém pér até qé kérkohet nga kérkuesi (shih paragrafét 15, 17, 19 dhe
20 té vendimit nr. 00-2023-3127 (267), daté 13.07.2023 té Kolegjit Administrativ té Gjykatés
Sé Larté).

5. Kérkuesi ka paragitur ankim kushtetues individual, duke pretenduar cenimin e sé
drejtés pér proces té rregullt ligjor né drejtim té aksesit né gjykaté dhe standardit té arsyetimit
té vendimit gjygésor, me argumentet se Kolegji Administrativ i Gjykatés sé Larté, pérmes

vendimit té€ tij 1 ka hequr atij t€ drejtén pér t’u démshpérblyer pér veprimet e padrejta té kryera

Vendim i Gjykatés Kushtetuese
Kérkues: Adem Rrenga Fage 11



nga pala e paditur, e cila i ka zgjidhur marrédhéniet e punés pa shkak. Sipas kérkuesit, vendimi
I Gjykatés sé Larté, pérmes té cilit éshté 1éné né fugi vendimi i gjykatés sé shkallés sé parg,
éshté pérfundimtar dhe ¢éshtja pérbén gjé té gjykuar, pasi Kolegji Administrativ i Gjykatés sé
larté e ka zgjidhur ¢éshtjen né themel, ndérkohé gé mosmarréveshja nuk ka marré zgjidhje.
Shkaku ligjor, mbi bazén e té cilit kérkuesi ka véné né lévizje gjykatén, ka gené zgjidhja né
ményré té njéanshme dhe pa shkak té marrédhénieve té punés nga ana e palés sé paditur, qé
pérbén themelin e padisé. Kolegji Administrativ i Gjykatés sé Larté éshté alogjik né raport me
provat dhe géndrimin qé ka mbajtur Gjykata Administrative e Apelit. Sipas kérkuesit, né rekurs
éshté kérkuar zgjidhja né ményré shteruese nga ky kolegj té kérkesés pér démshpérblim pér
zgjidhjen e marrédhénies sé punés sipas dispozitave té ligjit pér népunésin civil, si dhe kérkesés
alternative pér démshpérblim sipas dispozitave té Kodit té Punés, té cilave u ka dhéné pérgjigje
shteruese gjaté gjykimit vetém Gjykata Administrative e Apelit. Gjykata e Larté, sikurse
Gjykata Administrative e Shkallés sé Paré Tirané nuk mund té dispononin me vendim pér
rrézimin e padisé, pavarésisht nése ky géndrim éshté ose jo i drejté, por me vendim pér
pushimin e gjykimit pér t¢ mos shteruar té drejtén e kérkuesit pér ngritjes sé padisé (shih
paragrafét 15 dhe 16 té vendimit).

6. Pretendimi i kérkuesit éshté analizuar nga shumica né kéndvéshtrimin e sé drejtés sé
aksesit né gjykaté té lidhur me standardin e arsyetimit té vendimit gjygésor dhe né pérfundim
éshté vlerésuar se pretendimi éshté i pabazuar (shih paragrafin 23 té vendimit). Sipas shumicés,
pika kryesore e pretendimit kushtetues té kérkuesit ka té b&jé me ményrén se si Gjykata e Larté,
né vendimin e saj, ka interpretuar konceptet ligjore procedurale té objektit dhe shkakut ligjor
té padisé, té bazés ligjore té padisé dhe té sé drejtés sé gjykatés sé zakonshme pér té béré me
nismén e saj cilésimin ligjor t¢ mosmarréveshjes gé i paragitet pér shqyrtim, té rregulluara nga
nenet 5, 31, 154 e 185 té KPC-sé dhe vendimi unifikues nr. 3/2012 i Kolegjeve té Bashkuara
té Gjykatés sé Larté. Duke iu referuar arsyetimit té Gjykatés sé Larté, Gjykata thekson se ajo
ka vepruar brenda funksionit té saj kushtetues pér interpretimin e ligjit, duke i dhéné pérgjigje
té argumentuar kérkuesit pér pretendimet e tij t€ parashtruara né rekurs né respektim té sé
drejtés sé aksesit né gjykaté. Arsyetimi i saj, né lidhje me pérfundimin e arritur pér kérkimin e
kérkuesit, nuk rezulton i pamjaftueshém, ai nuk pérmban kundérthénie, kontradiksion té hapur
ose té fshehté dhe as té meta té tilla serioze gé té cenojné standardin kushtetues té vendimit
gjyqésor té arsyetuar (shih paragrafin 22 té vendimit).

7. Né ndryshim nga shumica, ne, gjyqtarét né pakicé, cmojmé se pretendimi i kérkuesit
pér cenimin e sé drejtés sé aksesit né gjykaté té lidhur me standardin e arsyetimit té vendimit

gjygésor té Gjykatés sé Larté éshté i bazuar.

8. Né nenin 42, pika 2, té Kushtetutés parashikohet, ndér té tjera, se kushdo, pér
mbrojtjen e té drejtave, lirive dhe interesave té tij kushtetues dhe ligjoré, ka té drejtén e gjykimit
té céshtjes sé tij/saj nga njé gjykaté.

9. E drejta e aksesit i garanton individit t’i drejtohet njé gjykate, e cila duhet t& dégjojé
pretendimet e tij/saj dhe té shpallé njé vendim pas njé gjykimi té drejté dhe publik. Kjo e drejté
nuk pérfshin vetém té drejtén pér té filluar njé proces, por edhe té drejtén pér té pasur, nga ana
e gjykatés, njé zgjidhje pérfundimtare pér mosmarréveshjen objekt gjykimi, pasi aksesi né
gjykaté duhet té jeté substantiv dhe jo thjesht formal (shih vendimet nr. 31, daté 03.11.2022;
nr. 22, daté 29.04.2021; nr. 3, daté 23.02.2016 té Gjykatés Kushtetuese). Nése mohohet kjo e
drejté, procesi konsiderohet i parregullt, sepse aksesi né gjykaté éshté, pérpara sé gjithash,
kusht kryesor pér té realizuar mbrojtjen e té drejtave té tjera té individit (shih vendimet nr. 26,
daté 09.04.2024; nr. 22, daté 25.04.2023; nr. 14, daté 21.03.2023 té Gjykatés Kushtetuese).

10. Po késhtu, Gjykata ka theksuar se e drejta pér té pasur njé vendim gjygésor té
arsyetuar pérkon me detyrimin e gjykatave pér té arsyetuar vendimet, sipas nenit 142, pika 1,
té Kushtetutés. Funksioni i njé vendimi té arsyetuar éshté t’u tregojé paléve se ato jané dégjuar,
si dhe u jep mundésiné atyre ta kundérshtojné até. Vendimi gjygésor né ¢do rast duhet té jeté i
rregullt né formé dhe i garté né pérmbajtje dhe né térésiné e tij ai duhet konsideruar si njé unitet,
né té cilin pjesét pérbérése jané té lidhura ngushtésisht mes tyre dhe té formojné njé pérmbajtje
koherente brenda vendimit, i cili pérjashton ¢do kundérthénie, kontradiksion té& hapur ose té
fshehté. Arsyetimi duhet domosdoshmérisht té plotésojé kriteret minimale ligjore té
pércaktuara dhe té mos keté té meta té tilla serioze gé cenojné standardin e vendimit gjyqgésor
té arsyetuar. Ndérsa né aspektin e kontrollit kushtetues, Gjykata verifikon nése arsyetimi i
vendimit gjygésor i ka plotésuar ose jo Kkriteret e pércaktuara mé sipér, té cilat garantojné té
drejtén pér té pasur njé vendim gjygésor té arsyetuar (shih vendimet nr. 10, daté 04.03.2021;
nr.18, daté 15.03.2016; nr. 8, daté 28.02.2012 té Gjykatés Kushtetuese).

11. Nga analiza e vendimeve gjyqgésore, konstatohet se gjykatat e juridiksionit té
zakonshém kané vlerésuar se kérkuesi nuk e gézonte statusin e népunésit civil dhe, si rrjedhim,
marrédhénia e tij e punés rregullohej nga dispozitat e Kodit té Punés. Pas kétij konstatimi, si
dhe duke iu pérmbajtur kérkimeve té kérkuesit né kérkesépadi, Gjykata Administrative e
Shkallés sé Paré Tirané nuk e ka shqyrtuar ¢éshtjen né themel pér zgjidhjen e marrédhénies sé
punés sipas Kodit té Punés. Ndérkohé gé gjykata e apelit e ka gjykuar ¢éshtjen né themel, duke
u dhéné zgjidhje pasojave té ardhura nga ndérprerja e marrédhénieve té punés, duke iu referuar
parashikimit té dispozitave né Kodin e Punés. Qéndrimi i Kolegjit Administrativ té Gjykatés

sé Larté ka gené i ndryshém nga ai i gjykatés sé apelit, pasi Kolegji Administrativ ka vlerésuar

Vendim i Gjykatés Kushtetuese
Kérkues: Adem Rrenga Fage 13



se gjykata e apelit ka zgjidhur njé mosmarréveshje tjetér nga ajo e paragitur pér gjykim, bazuar
né njé shkak tjetér ligjor té papretenduar nga kérkuesi, sipas té drejtave gé rrjedhin nga Kodi i
Punés (shih paragrafin 17 té vendimit nr. 00-2023-3127 (267), daté 13.07.2023 té Kolegjit
Administrativ té Gjykatés sé Larté)

12. Ndérkohé gé vérehet se né pérmbajtjen e rekursit nga ana e kérkuesit éshté kérkuar
zgjidhja pérfundimtare e c¢éshtjes pérmes dy opsioneve té parashtruara nga ai, gé pérfshijné
zgjidhjen e ¢éshtjes pérmes trajtimit té saj sipas legjislacionit pér népunésin civil ose né bazé
té Kodit té Punés. Né kété kuptim, ai ka kérkuar nga Gjykata e Larté: (i) ndryshimin e
vendimeve té gjykatés sé shkallés sé paré dhe gjykatés sé apelit pér sa i pérket shfugizimit té
urdhrit té ministrit té Financave pér lirimin e tij nga detyra dhe rikthimin e tij né puné, si dhe
shpérblimin pér kohén e géndrimit pa puné; (ii) ndryshimin e pjesshém té vendimit té gjykatés
sé apelit pérmes pranimit té ploté té kérkesépadisé, duke vendosur detyrimin e palés sé paditur
pér t’i paguar e 1 (njé) pagé mujore démshpérblim pér zgjidhjen e kontratés sé punés pa
respektuar afatin e njoftimit, 2 (dy) paga mujore démshpérblim pér mosrespektim té procedurés
pér zgjidhjen e kontratés sé punés, si dhe 12 (dymbédhjeté) paga mujore pér zgjidhjen e
kontratés sé punés né ményré té menjéhershme dhe té pajustifikuar.

13. Né dallim me vlerésimin e shumicés, ne, gjyqtarét né pakicé, jemi té mendimit se
shumica e ka kegkuptuar thelbin e pretendimit té kérkuesit dhe, pér pasojé, ka arritur né njé
pérfundim té gabuar lidhur me té. Né thelb, kérkuesi ka ngritur pretendimin se Kolegji
Administrativ i Gjykatés sé Larté i ka cenuar atij té drejtén e aksesit né gjykaté, pasi nuk i ka
dhéné pérgjigje pretendimit té tij thelbésor, se ai ishte larguar nga puna né ményré té
kundérligjshme nga punédhénési. Gjaté vendimmarrjes sé tij, Kolegji Administrativ ka
arsyetuar se kérkuesi e ka ngritur pretendimin e tij bazuar né dispozitat e ligjit nr. 152/2013,
duke pretenduar té drejta gé nuk i takonin, né kushtet kur nuk e gézonte statusin e népunésit
civil. Né kété kuptim, ky kolegj ka barazuar shkakun e padisé me bazén ligjore gé zbatohet pér
gjykimin e padisé. Po késhtu, Kolegji Administrativ ka arsyetuar se té drejtat e pretenduara nga
kérkuesi gjaté procesit gjyqésor né gjykatat e faktit rrjedhin nga statusi i népunésit civil dhe
né vijim ka vlerésuar se né kushtet kur kéto gjykata kané mbajtur géndrimin se ai nuk e gézonte
statusin e népunésit civil, nuk mund té pretendonte té drejta qé lidhen me kété status.

14. Pér sa mé lart, ne, gjyqtarét né pakicé, mendojmé se shkaku i padisé lidhet
gjithmoné me njé té drejté subjektive kushtetuese ose ligjore gé pretendohet se éshté cenuar. E
théné ndryshe, e drejta gé pretendohet se éshté cenuar pérbén shkakun e padisé, qofté kjo e
théné edhe né thelb té kérkimit. Ndonése ne pajtohemi me mendimin se disa té drejta ligjore

rrjedhin nga statuset ligjore té individéve (si pér shembull té drejtat gé rrjedhin nga statusi si

népunés civil ose statusi si punonjés i Forcave té Armatosura), ky arsyetim nuk vlen pér té
drejtat kushtetuese, si¢ éshté e drejta pér njé proces té rregullt ligjor, e garantuar nga neni 42 i
Kushtetutés. Nga kéto té drejta kushtetuese pérfitojné té gjithé dhe pikérisht ky ka gené né thelb
pretendimi i kérkuesit, si pérpara gjykatave té juridiksionit té zakonshém, ashtu edhe pérpara
Gjykatés.

15. Ndérsa kérkuesi ka kérkuar gjyqgésisht pérpara gjykatave té juridiksionit té
zakonshém zgjidhjen e pasojave gé kané ardhur si rezultat i largimit té tij nga puna, sipas tij pa
shkak té ligjshém, ai nuk ka béré gjé tjetér vegse ka evokuar té drejtén e tij kushtetuese pér
proces té rregullt ligjor, té garantuar nga neni 42 i Kushtetutés. Né kété kuptim, ai ka pretenduar
se punédhénési i ka cenuar té drejtén e njohur nga ligji nr. 152/2013, pér té mos u larguar nga
puna pa shkage té ligjshme. Me fjalé té tjera, né thelb té padisé sé kérkuesit ka gené ndérprerja
pa shkak té ligjshém e marrédhénieve té punés nga punédhénési, pavarésisht ligjit gé e
rregullonte marrédhénien e tij té punés me punédhénésin e tij.

16. Pér sa mé lart, ne, gjyqtarét né pakicé, vlerésojmé se e drejta pér té mos u larguar
nga puna pa shkage té ligjshme iu garantohet té gjithé té punésuarve, pavarésisht legjislacionit
gé rregullon marrédhénien e punés ose statusit gé ata pérfitojné prej tij. E drejta pér proces té
rregullt ligjor, e garantuar nga neni 42 i Kushtetutés, kupton detyrimin e gjykatave pér t’u dhéné
pérgjigje pretendimeve té individéve edhe lidhur me té drejtén pér t€ mos u larguar nga puna
pa shkage té ligjshme, duke iu garantuar atyre akses té ploté e thelb&sor né gjykaté.

17. Gjykatat e juridiksionit t& zakonshém nuk mund té tregohen formaliste duke I&né
pa pérgjigje pretendime thelbésore nisur thjesht dhe vetém nga fakti se paditésit nuk kané
identifikuar sakté bazén ligjore ku mbéshtesin pretendimet e tyre. Si¢ ka arsyetuar edhe
kérkuesi, sistemi yné ligjor 1 pérket “familjes” s€ sistemeve ligjore kontinentale/pozitive ku
gjykatat, né zbatim té doktrinés iura novit curia kané autoritetin, madje detyrimin, gé me
nismeén e tyre té béjné cilésimin ligjor té mosmarréveshjes qé paragitet pér shqyrtim pérpara
tyre duke u dhéné né c¢do rast pérgjigje pretendimeve thelbésore té paditésve pa u lidhur me
referencat dhe cilésimet ligjore té zgjedhura nga ata.

18. Né kéndvéshtrim té sa mé lart, ne, gjyqtarét né pakicé, mendojmé se géndrimi i
Gjykatés sé Larté éshté i bazuar né njé arsyetim formalist, duke béré njé interpretim té ngushté
té sé drejtés sé aksesit, qé nuk pérputhet me kuptimin e géllimit té nenit 42 té Kushtetutés dhe
nenit 6 t¢ KEDNJ-sé. Né kété drejtim, edhe GJEDNJ-ja éshté shprehur se interpretimi i ngushté
i sé drejtés sé aksesit, gé garantohet nga neni 6, paragrafi 1, i KEDNJ-sé, nuk éshté né pérputhje
me objektin dhe géllimin e kétij parashikimi. Réndésia e ushtrimit té té drejtave procedurale

ndryshon né varési té qéllimit té€ veprimeve, té cilat personi n€ fjalé synon t’i ushtrojé pérpara

gjykatave (shih Nataliya Mikhaylenko kundér Ukrainés, aplikimi nr. 49069/11, daté
30.05.2013, 837). Duke I&né né fugi vendimin e gjykatés sé shkallés sé paré, Gjykata e Larté
ia ka béré té pamundur kérkuesit njé kérkim tjetér té ri té tij, qofté edhe népérmjet njé padie té
re me baze ligjore sipas trajtimit té gjykatés.

19. Né pérfundim, ne, gjyqtarét né pakicé, c¢cmojmé se pretendimi i kérkuesit pér
cenimin e sé drejtés sé aksesit té lidhur me standardin e arsyetimit té vendimit gjygésor ishte i
bazuar, ndaj ankimi kushtetues individual i tij duhej té pranohej dhe té vendosej shfugizimi i

vendimit té Gjykatés sé Larté.

Anétaré: Sonila Bejtja, Genti Ibrahimi

